
Efni: Umsögn Félags atvinnurekenda um frumvarp til laga um sérstakan skatt á 
fjármálafyrirtæki (196. mál)

I. Almennt

Vísað er til erindis háttvirtrar efnahags- og skattanefndar Alþingis þar sem óskað er 
umsagnar Félags atvinnurekenda um frumvarp tii laga um sérstakan skatt á fjármála- 
fyrirtæki, mál nr. 196/2010.

Félag atvinnurekenda telur að nokkur mikilvæg sjónarmið verði útundan í frumvarpinu. 
Verða þau rakin stuttlega hér að neðan:

1) Fyrirhugað er að skattur á fjármálafyrirtæki renni beint í ríkissjóð, en ekki í 
sérgreindan viðlagasjóð. Verður það að teljast óeðiiiegt í Ijósi þess að markmið 
skattiagningarinnar er að mæta kerfisáhættu og þeim kostnaði sem áhættusöm 
starfsemi banka getur haft í för með sér. Ef skatttekjur fara í önnur verkefni 
jafnóðum verður markmiðið ekki uppfyllt. í athugasemdum frumvarpsins er þó sagt 
að „eðiiiegt [sé] að skoða hvort tekjur af umræddum skatti eigi fremur að renna í 
sérstakan viðlagasjóð sem verði trygging gegn mögulegum fjármáiaáföilum í 
framtíðinni." Að framansögðu teiur FA frumvarpið ekki vera í takt við vandaða 
skattaframkvæmd.

2) Ef frumvarpið verður að lögum mun sérstök skattlagning fjármálafyrirtækja bætast 
við sérstaka eiginfjárkröfu á fjármálafyrirtæki, sem sett er af Fjármálaeftirlitinu. í 
ársskýrslu FME 2009 segir:

„Á vordögum 2009 framkvæmdi Fjármálaeftirlitið úttekt á nýju bönkunum og 
viðskiptaáætlunum þeirra, svo og fjárhagsiegum styrk þeirra og eiginfjárþörf f 
svoköUuðu endurreisnarverkefni (e.sign-off project) með aðstoð Oliver Wyman. Með 
tilliti til gæða eignasafna og efnahagslegrar óvissu næstu missera taldi 
Fjármálaeftlrlitið nauðsynlegt að gera hærri eiginfjárkröfu á bankana þrjá en lögboðið 
lágmark segir tii um. Eiginfjárkrafa Fjármálaeftirlitsins í  tilfelli bankanna þriggja er 
því að lágmarki 16% CAD hlutfall. Sambæríleg eiginfjárkrafa verður gerð til annarra 
fjármáiafyrirtækja. "

Ekki verður annað séð en að sérstök skattiagning annars vegar og hærri 
eiginfjárkrafa hins vegar eigi að mæta sambærilegum sjónarmiðum um þá 
kerfisáhættu sem við getur verið að giíma í fjármálakerfinu. FA telur óeðlilegt að 
skattlagt sé samkvæmt þessum sjónarmiðum ef þegar er gætt fyllstu varfærni af 
hálfu stjórnvalda í hærri eiginfjárkröfu. Það er mikilvægt að fram komi að eftjr því 
sem næst verður komist er eiginfjárkrafa á fjármálafyrirtæki erlendis 8%. Á íslandi 
er hún 16%. í því felst dulinn skattur á eigendur fjármálafyrirtækja og þar með á 
viðskiptamenn þeirra.

3) Rétt er að vekja athygli á að hærri eiginfjárkrafa á fjármálafyrirtæki leiðir af sér 
hærri verðlagningu innlendra fjármáiastofnana en ella væri. Vaxtaálag banka verður 
eðliíega hærra þegar lánveitingar binda meira eigið fé. Sú skattlagning sem felst í 
frumvarpinu verkar í sömu átt. Ljóst er að þeir sem munu bera byrðina eru 
viðskiptamenn bankanna. Hinir sömu viðskiptamenn hafa þurft að glíma við þá 
staðreynd að grunnvextir í íslenskum krónum eru hærri en víðast gildir. Það er því 
ekki fagnaðarefni að stjórnvöld hafi með beinum hætti áhrif sem leiðir af sér enn 
hærra vaxtaálag á skuldara í landinu.

II. Annað

Að lokum áskilur Félag atvinnurekenda sér rétt til að koma frekari athugasemdum á 
framfæri á síðari stigum.

Félagið lýsir sig jafnframt reiðubúið til að funda um efnið sé þess óskað.

Virðingarfyllst,

Almar Guðmundsson 
Framkvæmdastjóri Félags atvinnurekenda

